
Útdráttur 

Ritgerð þessi byggir á niðurstöðum rannsóknar á kennsluaðferðum sem 

notaðar eru til að ná til lesblindra nemenda. Rannsóknin var gerð á haustönn 

2014 og voru þátttakendur hennar á aldrinum tólf til fimmtán ára. Nemendurnir 

höfðu öll verið greind með lesblindu ung að aldri og voru sammála því að 

kennsluaðferðirnar mættu vera fjölbreyttari í skólanum. Rannsóknin byggðist á 

opnum viðtölum, þátttökuathugunum og rýnihóp.  

Helstu niðurstöður voru þær að nemendurnir voru upp til hópa ánægðir með 

kennsluna sem þeir fengu en myndu vilja að sumir kennarar myndu sína þeim 

meiri tillitsemi í kennslu og við heimanám. Nemendurnir voru sammála því að 

það mætti upplýsa þá meira um þá tækni sem þeir geta nýtt sér í tölvum við 

heimalærdóminn. 

Formáli 

Ritgerðin hvaða kennsluaðferðir eru notaðar í námi lesblindra? er 10 

eininga lokaverkefni til B.ed. gráðu á menntavísindasviði í Háskóla Íslands. 

Leiðsagnakennarinn minn við gerð þessa verkefnis var Halla Jónsdóttir lektor 

við Háskóla Íslands. 

Á meðan ritgerðarvinnu stóð komu margir sem studdu mig og hvöttu. 

Ég vil þakka leiðbeinanda mínum henni Höllu Jónsdóttur fyrir frábæran 

stuðning, hraða endurgjöf og góðar ábendingar í gegnum allt vinnuferlið. Minn 

yndislegi eiginmaður hann Guðbergur Kristjánsson sem var stoð mín og stytta 

allan tímann og hvatti mig áfram öll kvöld þar sem ég sat og skrifaði. Börnin 

mín þrjú sem sýndu mér þolinmæði þegar ég þurfti að fá næði til skriftar. Og að 

lokum vil ég koma á framfæri þakkir til móður minnar, Laufeyjar Ásgeirsdóttur 

sem bauðst til að gæta barnanna minna ef ég þurfti og var mjög dugleg að bjóða 

mér í kaffi og bakkelsi á daginn. 

Þetta lokaverkefni er samið af mér undirrituðum. Ég hef kynnt mér 

siðareglur Háskóla Íslands og fylgt þeim samkvæmt bestu vitund. Ég vísa til alls 

efnis sem ég hef sótt til annarra eða fytti eigin verka, hvort sem um er að ræða 

ábendingar, myndir, efni eða orðalag. Ég þakka öllum sem lagt hafa mér lið með 

einum eða öðrum hætti en ber sjálf(ur) ábyrgð á því sem missagt kann að vera. 

Þetta staðfesti ég með undirskrift minni. 

Reykjavík, 1.desember 2014 

Karen Hrund Heimisdóttir 

 

 

 

Karen Hrund Heimisdóttir, 2014 

1. Inngangur 

 Á okkar tímum myndi ég halda að þekking á lesblindu væri mikil. Miklar  

rannskóknir hafa verið gerðar til að opna skilning almennings og til að auðvelda 

kennurum að ná til nemenda með lesblindu. Skilgreining alþjóðasamtaka 

taugalækna World Federation of Neurology frá 1968 hljómar á þann veg að 

lesblinda sé veila hjá börnum sem lýsi sér í því að þau nái ekki færni í lestri, 

skrift og stafsetningu þrátt fyrir hefðbundna kennslu og nægjanlega greind. 

Lesblind manneskja getur haft mikla náðargáfu og voru margir af fremstu 

frumkvöðlum og uppfinningamönnum tuttugustu aldarinnar voru lesblindir. Þótt 

þeir væru ekki alltaf sjálfir heilinn á bak við uppfinningarnar, þá  voru þeir 

heilinn á bak við að uppfinningin sló í gegn. Dæmi má nefna Edison sem fann 

upp ljósaperuna, Bill Gates sem er frumkvöðull í tölvutækni, Leonardo da Vinci 

en hann var einn mesti listamaður sögunnar og Jamie Oliver sem er einn af 

fremstu matreiðslumönnum heims (Elín Vilhelmsdóttir, 2006, bls. 71-74) 

Hægt er að ná til nemenda með lesblindu á marga vegu og þurfa þeir 

yfirleitt að hafa meira fyrir náminu en aðrir nemendur. Mikill áhugi kviknaði hjá 

mér þegar ég fór sjálf að kenna nemendum með lesblindu og vildi auka 

þekkingu mína á þessu sviði. Ég vildi nálgast þá á réttan og skilgreinilegan hátt 

og einnig auðvelda þeim námið. 

Ég gerði eigindlega rannsókn þar sem markmiðið var að fá upplýsingar um 

kennsluaðferðir og  hvað er gert til að hjálpa lesblindum með nám. Það er 

jafnframt von mín að niðurstöður opni skilning allra aðstandenda á lesblindu og 

að heimur lesblindra verði sýnilegri.   

 

 

 

 

 

 

http://www.wfneurology.org/default.php

2. Dyslexía 

Dyslexía eða lesblinda í íslensku tali er fræðiheiti sem getur verið 

margháttuð og tengist aldri og þroska. 

2.1  Fræði um leshömlun 

Lesblinda kemur yfirleitt ekki fram fyrr en á fyrstu árunum í grunnskóla en 

þá byrjar lestur barna. Lestrarhraði og ruglingur á stöfum eru fyrstu einkenni 

lesblindu. Í bókinni Lexía eftir Elínu Vilhelmsdóttur kemur fram að í heilanum 

sé ekki neitt afmarkað lestrarsvæði. Hins vegar nýtir einstaklingur sér margþætta 

starfsemi við lestur, svo sem vinnsluminni, sjóngreiningu, hljóðgreiningu og 

málskilning. Við lestur gegnir athyglin mikilvægu hlutverki í árangursríkri 

umskráningu og við að ná góðum skilningi. 

Hugtakið dyslexía kemur úr grísku og þýðir dys, erfiðleikar og lexía, orð 

með merkingu eða tungumál (A framework for understanding dyslexia, 2004, 

bls.5). Lesblinda aðþjóðlegt hugtak yfir þroskatengdra eða áunna 

lestrarerfiðleika. Þroskatengd lesblinda er meðfædd en áunnin sem stafar af 

slysum eða veikindum. Leshömlun nær ekki til lestrarerfiðleika af hvaða tagi 

sem er. Leshömlun eru sértækir erfiðleikar, sem þýðir að viðkomandi býr við 

vanda á afmörkuðum sviðum en í megindráttum hefur hann eða hún hæfileika 

og færni á við flesta aðra. Lestrarörðugleikar, sem ekki falla undir leshömlun, 

geta stafað af greindarskorti og eru þá hluti af almennum námsvanda. Þeir geta 

einnig orsakast af vanlíðan eða verið af umhverfislegum toga, til dæmis skorti í 

kennslu. Lestrarnám verður yfirleitt vandasamt fyrir börn með leshömlun. Meiri 

hlutinn lærir þó á endanum að lesa (Riddick, 1996, bls.4). 

Margar skilgreiningar hafa verið settar fram um leshömlun. Hér er stuðst við 

skilgreiningu frá samtökum leshamlaðra í Bretlandi, British Dyslexia 

Association: 

Leshömlun er fjölþætt taugafræðilegt ástand af 

eðlislægum uppruna. Einkennin geta haft áhrif á marga 

þætti náms og virkni og má lýsa sem sérstökum 

erfiðleikum við lestur, stafsetningu og ritun.  

Erfiðleikar geta birst í einum eða fleirum þessara þátta. 

Einnig getur hömlunin haft áhrif á talnameðferð, meðferð 

táknkerfis (tónlist), hreyfifærni og skipulagshæfileika. 

Leshömlun er þó sérstaklega tengd færni við að ná 

góðum tökum á ritmáli en getur þó valdið erfiðleikum að 

einhverju marki í talmáli. (Jacobson, 1998) 

Leshömlun liggur gjarnan í ættum og er talið að ástæður hennar séu af 

líffræðilegum toga (Höien og Lundberg, 2002, bls.167). Á síðari árum árum 

hefur komið í ljós að félagslegir- og umhverfislegir þættir hafa áhrif á þá sem 

eru með leshömlun. Hverjar sem orsakir hennar kunna að vera þá er margt vitað 

um sýnleg einkenni  og áhrif. Það er vitað að: 

 Leshömlun er ekki tengd greind og hún getur verið misalvarleg. 

 Einstaklingar með leshömlun hafa sína eigin styrkleika og veikleika og 

vegna þess að engir tveir eru nákvæmlega eins og eru áhrif leshömlunar 

mismunandi. 

 Leshömlun hefur áhrif á lestrarfærni og réttritun og flest bendir til þess 

að hún tengist einnig tungumálinu. 

 Leshömlun getur fundist hjá þeim sem hafa hreyfiröskun, athyglisbrest, 

ofvirkni og/eða málröskun. 

 Flestir með leshömlun hafa fæðst með hana. 

 Margir með leshömlun eiga ættingja sem hafa hana einnig. 

 Sumir fræðimenn telja að leshömlun sé algengari hjá körlum en konum. 

(A framework for understanding dyslexia, 2004, bls.5) 

 

Meginvandi einstaklinga með leshömlun kemur fram í lestri og ritun. Þeir 

tileinka sér yfirleitt þekkingu á stöfum og hljóðum þeirra. Lestur þeirra getur 

verið allt frá því að vera stirður og hægur yfir í að vera nokkuð hraður.  

Hins vegar reynist lestur framandlegra orða þeim tafsamur og vegna hikandi 

lesturs og mikils tíma og orku sem fer í að umskrá bókstafi í hljóð getur 

umskráningin orðið á kostnað skilnings. Réttritun getur verið slök hjá 

leshömluðum. 

Algengar villugerðir hjá leshömluðum einstaklingum 

Sjónrænar villur  segir orð sem er formlega líkt 

  (kanna/kenna) 

Hljóðrænar villur segir orð sem er hljóðrænt líkt 

 (engum/einkum)  

 

Merkingalegar villur bók – rit; mamma - móðir 

Orðmyndunar villur rót orðs er rétt en ending er röng 

Hlutverkaorðaígildi smáorð og fornöfn lesin rangt 

Óhljóðrétt orð, gerð hljóðrétt hefla lesið með f-hljóði 

Nýyrðavillur lesin orð verða að bulli 

Stafir hverfa jki (jaki), áætluninni 

Bætt við stöfum skeið > skreið 

Endurröðun stafa í orðum fræ > fær, hrá > hár, draga > 

dagar 

Umsnúningur a > e, u > n 

( Höien, 1987) 

 

Flestar kenningar um mögulegar orsakir leshömlunar draga fram veikleika í 

hljóðkerfisvitund. Því er mikilvægt að áður en lengra er haldið að draga upp 

mynd af því sem menn telja sig vita um hljóðkerfisvitund og hlutverk hennar í 

lestrarnámi. Hljóðkerfisfræði er sprottin úr tilraun manna til að lýsa hljóðum 

málsins og hvernig maðurinn nýtir sér þau í hinum ýmsu tungumálum. Í 

tengslum við leshömlun er hugtakið notað tiltölulega frjálslega (Hodges og 

Rudolf, 1972, bls.1). Hljóðkerfisfærni barna fylgir yfirleitt náttúrulegri 

framvindu og er auðvelt að meta hana við fjögurra ára aldur. Þegar þessari færni 

er lýst hjá börnum eru yfirleitt notuð hugtökin hljóðkerfisvitund og hljóðvitund 

(Shaywitz, 2003, bls.143-144). 

Hugtakið hljóðkerfisvitund vísar til þekkingar á hljóðum málsins og 

skilningi á því að málinu má skipta í einingar og vinna með þær á mismunandi 

hátt. Þessi þekking er af flestum talin þroskast stig af stigi hjá börnum eftir því 

sem þau eldast. Þegar börn hefja lestrarnám nota þau þekkingu sína á hljóðum 

málsins til að breyta ritmáli í málhljóð (Riddick, 1996, bls.11-12). 

Um 1970 ræddi Liberman (Rósa Eggertsdóttir og Þóra Björk 

Jónsdóttir,2006, bls.24) um mikilvægi hljóðkerfisvitundar í lestrarnámi. Hún 

taldi að þar sem lögmál stafrófsins stæði fyrir hljóð í málinu, þá væri hægt að 

hugsa sér að vandi í lestrarnámi gæti stafað af erfiðleikum við að skilja að greina 

mætti orð sem röð af hljóðum. Barn lærir að tala og skilja málið án þess að verða 

sérstaklega meðvitað um einstök hljóð þess. Liberman taldi að börn ættu 

auðveldara með að átta sig á aðkvæðum í orðum heldur en einstökum hljóðum 

þeirra. Hún sagði að til þess að átta sig á hvernig lögmál stafrófsins virkaði þá 

þyrfti barn að verða meðvitað um hljóðgreiningu. Allar götu frá vinnu Liberman 

og félaga um 1970 hefur rannsóknum fleygt fram á þessu sviði og fræðimenn 

leitast við að  skilja hlutverk hljóðkerfisvitundar og hvernig hún starfar (Rósa 

Eggertsdóttir og Þóra Björk Jónsdóttir, 2006, bls.34-35). 

Flestar kenningar um hugsanlegar orsakir leshömlunar og eru merki um 

veikleika í hljóðkerfisvitund. Barn lærir að tala og skilja málið án þess að verða 

sérstaklega meðvitað um einstök hljóð þess. Hugtakið hljóðkerfisvitund vísar til 

þekkingar á hljóðum málsins og skilningi á því að málinu má skipta í einingar og 

vinna með þær á mismunandi hátt. Talið er að hljóðvitund þroskist ekki fyrr en 

lestrarnám hefst og sé þá í gagnvirku sambandi við það. Til þess að átta sig á því 

hvernig lögmál stafrófsins virkar þarf barn að þroskast með sér næmni fyrir 

hljóðum málsins. Líklegt er að hljóðkerfisvitund þroskist í takt við aukinn 

orðaforða. Þegar orðaforðinn vex og hljóðlíkum orðum fjölgar þá 

endurskipuleggur hugurinn orðasafnið. Hljóðkerfisvitund hefur þótt reynast vel 

sem forspárþáttur um gengi í lestrarnámi (Rósa Eggertsdóttir og Þóra Björk 

Jónsdóttir, 2006, bls.34-35). 

Kenningu um hljóðkerfislega röskun sem ástæðu leshömlunar má rekja til 

vinnu Liberman og félaga í Haskin Laboratory 8. áratug síðustu aldar 

(Shankweiler, 1991). Þau fundu að endurröðun og umsnúningur stafa, sem sumir 

álitu vera helstu staðfestingu á leshömlun, voru ekki eins algengar villur og 

menn ætluðu. Þau sáu að nemendur áttu í erfiðleikum með að sundurgreina orð 

og tengja saman orðhluta til að mynda orð. Af þessu var fyrst ályktað að 

erfiðleikar við heyrnræna skynjun skildi þessa nemendur frá öðrum. Liberman 

sýndi fram á að sú var ekki raunin.  

Það sem slakir lesarar gátu ekki var að staðsetja það hljóð sem skilur eitt orð 

frá öðru þegar breytingin varðar aðeins eitt hljóð. Dæmi um slíkt er; ,,mat – 

met‘‘, ,,fit – sit‘‘. Nemendur áttu erfitt með að greina mun á fyrsta hljóði í orði, 

hljóði í miðju orðs og hljóði í enda orðs. Liberman og félagar snéru frá þeirri 

kenningu að um heyrnrænan vanda væri að ræða en komu þess í stað með 

kenningar um að erfiðleikarnir lægju í greiningu nemenda á hljóðkerfislegri 

uppbyggingu orða. Vandinn er því ekki tengdur skynjun heldur vitsmunasviðinu. 

Þótt sammæli eru um að hljóðkerfisleg færni sé mikilvægur liður í 

árangursríku lestrarnámi barna og að sterk fylgni sé á milli hljóðkerfisvanda og 

leshömlunar, þá skilur á milli ýmissa fræðimanna um útskýringar og orsakir 

vandans. Menn eru ekki á eitt sáttir um það hvort öll börn fari í gegnum sömu 

hljóðkerfisstigin, til dæmis skiptingu orða í atkvæði og greiningu atkvæða í 

forhljóð og rímhluta eða hvort börn geti farið að vinna á hljóðvitundarstigi um 

leið og lestrarnám hefst.  

Þar sem erfiðleikar á hljóðkerfissviðinu hafa komið fram á fullorðinsárum 

hefur verið álitið að aðal veikleiki hjá leshömluðum tengist hljóðkerfislegum 

þroska (Brooks og Everatt, 2003). 

Börn, sem eiga foreldra með leshömlun, eru talin vera í sérstökum 

áhættuhópi varðandi lestrarerfiðleika. Það hefur komið í ljós að þessum börnum 

hættir almennt til að gera fleiri málvillur, þau hafa minni orðaforða, auk þess að 

sýna slakari setningafræðilega notkun en jafnaldrar þeirra. Þessi börn eiga einnig 

í meiri erfiðleikum með hljóðkerfisvitund og hraða nefningu (Snowling, 1996, 

bls.3-4). 

Frith (1997, bls.1-19) hefur sett fram líkan sem unnt er að fella mismunandi 

kenningar um leshömlun inn í. Líkanið sýnir þrjú stig sem raðast frá því efsta til 

hins neðsta. Í hverju þessara stiga hefur hefur umhverfið áhrif. Efst í líkaninu er 

líffræðiþátturinn en þar er að finna orsök þeirra röskunar sem veldur leshömlun. 

Neðst í líkaninu er stig sýnilegra einkenna. Á því stigi er unnt að meta og athuga 

birtingarform leshömlunar. Á milli þessara tveggja stiga er vitsmunasviðið, 

hlekkurinn á milli líffræðiþáttarins og hinna sýnilegu einkenna.  Það er á þessu 

stigi sem unnt er að greina eðli röskunarinnar. 

 Á vitsmunasviðinu gæti greinst samskonar veikleiki þótt birtingarformið sé 

mismunandi milli einstaklinga. Þannig gætu tvö börn sýnt mismunandi 

hljóðkerfisfærni, til dæmis varðandi rím, sundurgreiningu eða samtengingu en 

greiningin gæti verið sú að bæði væru með röskun í hljóðkerfisvitund. 

Frith (2002, bls.45-68) leiðir rök að því að hinar ýmsu kenningar um orsakir 

leshömlunar séu í raun ekki í mótsögn hver við aðra heldur rúmist þær hlið við 

hlið og geti tengst. Frith setur fram á myndrænan hátt kenningu um orsakir 

hljóðkerfisvanda og leitast við að sýna tengsl á milli líffræðilegra þátta, 

vitsmunalegra þátta og merkjanlegra einkenna eða birtingarforms. Myndin hér 

fyrir neðan sýnir veikleika sem allir eru taldir falla undir kenningar um 

hljóðkerfislega röskun. 

Líkan sem skýrir leshömlun út frá röskun í hljóðkerfisvitund (Frith, 2002, 

bls.56) 

                                                                         Sambandsleysi í vinstra heilahveli                              Líffræðilegir 

þættir 

 

Slök þekking á tengslum    Hljóðkerfisvandi              

Vitsmunalegir þættir 

hljóða og stafa 

 

Slakur lestur slök hljóðvitund Slakt skammtímaminni Slök sjálfvirk nefning         Merkjanleg  

einkenni 

Talið er að hljóðkerfisröskunin liggi á tilteknum svæðum á hliðarskor í 

vinstra heilahvelinu. Heilarannsóknir hafa sýnt að það eru nákvæmlega þessi 

svæði sem eru frábrugðin í heila leshamlaðra. Veikleikinn er vægur en eins og 

sjá má af líkaninu þá gerir það ekki einungis ráð fyrir slakri hljóðvitund og 

lestrarvanda heldur einnig slöku skammtímaminni og vanda við hraða nefningu. 

Rannsóknir á lestri og lestrarerfiðleikum barna hafa verið í brennidepli 

umfram rannsóknir á unglingum og fullorðnum. Nokkuð liggur fyrir af 

langtímarannsóknum þar sem börnum hefur verið fylgt eftir í nokkur ár. Færri 

slíkar rannsóknir liggja fyrir þar sem börnum hefur verið fylgt eftir fram á 

fullorðinsár. Vitneskjan um hvernig leshömlun kann að breytast með auknum 

þroska og aldri er því frekar takmörkuð. Þegar allt kemur til sjávar virðast börn, 

sem greinast með hljóðkerfisvanda, finna fyrir honum alla ævi.  

Með auknum þroska og aldri ná ýmsir leshamlaðir betri tökum á sjálfum 

lestrinum og sumir ná því að lesa af álíka öryggi og meðallesari sem ekki hefur 

greinst með neina erfiðleika (Rósa Eggertsdóttir og Þóra Björk Jónsdóttir, 2006, 

bls. 76-80). 

Bryant og Bradley (1985, bls.56-58) unnu víðamikla rannsókn á 

hljóðkerfisvitund 400 barna sem oft er vitnað til. Rannsóknin hófst áður en 

börnin hófu lestrarnám við 4 og 5 ára aldur og var þeim fylgt eftir í fjögur ár uns 

þau voru 8 og 9 ára. Niðurstöðurnar sýndu fram á sterk tengsl á milli 

hljóðkerfisvitundar og árangurs í lestrarnámi. Ennfremur kom fram að veikleikar 

sem greindust snemma, varðandi rím og hljóðgreiningu, reyndust enn vera til 

staðar fjórum árum síðar. Hljóðgreiningin reyndist þó börnunum mun erfiðari en 

rímið. 

Í rannsókn Torgesen og Burgess (1998, bls.161-188) sem stóð í fimm ár, 

kom í ljós að börn sem höfðu hljóðkerfislega röskun fyrir skólabyrjun sýndu enn 

við lok 5.bekkjar nokkuð stöðuga hljóðkerfislega veikleika. Í þessari rannsókn 

kom fram sterk fylgni á milli slakrar hljóðkerfisfærni og slaks orðalestrar. 

Lestrarvandi þessara barna reyndist há þeim við nám í grunnskóla.  

Sýnt hefur verið að hljóðkerfisvandi er frumvandi hjá börnum með 

lestrarvanda og hann er til staðar fram á fullorðinsár, jafnvel hjá þeim sem hafa 

yfirunnið lestrarerfiðleika og náð meðalárangri í lestri. Talið er að með auknum 

þroska reiði venjulegir lesarar sig minna og minna á hljóðvitund en leshamlaðir 

halda áfram að reiða sig á hljóðkerfisvinnslu þótt þeir hafi áfram hljóðkerfislega 

röskun.      Hljóðkerfisvandinn kemur til dæmis fram í erfiðleikum við 

hljóðvíxlun (hár og grannur > grár og hannur) og skort á öryggi við hljóðvinnslu 

(Frith, 1997, bls.9-10). 

2.2  Fróðleikur og ráðgjöf 

Það hlýtur að vera mikilvægt fyrir þjóðfélagið að hæfileikar allra fái að 

njóta sín en misbrestur getur orðið á því vegna þess að sumir eiga erfitt með að 

skilja að til eru einstaklingar sem geta hvorki lært að lesa né skrifað þrátt fyrir 

mjög góðar gáfur. Þannig getur mikill mannauður farið forgörðum. 

 

Vísbendingar um lesblindu sem hverfa yfirleitt ekki með aldrinum. 

 Góðir og slæmir dagar – stundum gengur vel, t.d. að reikna/-lesa, en 

næsta dag kannski ekki. Engar skýringar eru á hvers vegna dagarnir eru 

misjafnir. 

 Erfiðleikar með áttir og hugtök sem vísa til stefnu, eins og upp/niður, 

inn/út, hægri/vinstri. 

 Erfiðleikar með raðskipan eða raðvinnslu, t.d. margföldunartöfluna, 

muna mánuði ársins, vinna með tölur í ákveðinni röð (reikna). 

 Aðrir í fjölskyldunni eru lesblindir eða eiga í lestrarerfiðleikum. 

(Elín Vilhelmsdóttir, 2007, bls.8) 

Lesblindir eiga oftast í miklum erfiðleikum með að tjá sig á ritmáli. Texti 

þeirra endurspeglar hvorki mikla hæfileika né góða þekkingu á viðfangsefninu. 

Þess vegna gengur lesblindum yfirleitt illa á prófum þar sem lögð er mikil 

áhersla á að skila frá sér þekkingu skriflega. Góð greind á ýmsum sviðum svo og 

þekking jafnt sem hæfileikar eru greinilegir þegar talað er við lesblinda en ekki 

þegar lesið er það sem þeir hafa skrifað.  

 

Í bókinni lesblinda eftir Elínu Vilhelmsdóttur (2007, bls.15-16) kemur fram 

að lesblindir hafa tilhneigingu til að: 

 Skrifa stuttar setningar. 

 Vera lengi að skrifa ef skrifað er með penna eða blýanti (vegna 

dysgraphiu). 

 Sleppa oft punktum og kommum, og uppbygging setninga er ekki í 

samræmi við málfræði- og setningafræðireglur. 

 Stafsetja mörg orð rangt. 

 Skrifa ólæsilega (vegna dysgraphiu). 

 Nota rýmið á blaðsíðunni á sérstakan hátt – byrja t.d. efst til vinstri, 

sleppa spássíu og þjappa textanum saman, hafa lítið línubil. 

 Finna ekki villur í eigin texta. 

 

Í fjölskyldum þar sem lesblinda er algeng má gera ráð fyrir erfiðleikum með 

lestur og skrift hjá börnum. Foreldrar geta gert ýmislegt til að styrkja tilfinningu 

barnsins fyrir eigin tungumáli þannig að það verði betur undirbúið þegar kemur 

að skólagöngu.  

 Talaðu eðlilega við barnið þitt áður en það getur sjálft talað. Láttu í ljós 

ánægju þegar það fer að gefa frá sér hljóð og mynda orð. 

 Reyndu að útskýra það sem þú ert að gera  og talaðu við barnið meðan þú 

baðar það, klæðir það eða gefur því að borða. 

 Nefndu hluti sem þið sjáið þegar þið eruð í göngutúr eða bíltúr. 

 Þulur og vísur verða skemmtilegri ef þú smellir fingrum í takt við 

hrynjandina eða klappar saman lófum. 

(Elín Vilhelmsdóttir, 2007, bls. 22 – 23) 

 

Kennarar velta oft fyrir sér hvernig þeir geta aðstoðað lesblinda barnið í 

bekknum. Aðstæður og sérkenni hvers kennara og barns skiptir máli. Muna skal 

að námsumhverfið getur skipt sköpum fyrir lesblint barn, hvort það nær árangri 

eða ekki í námi. Lesblinda barnið á erfitt með að sitja kyrrt, hlusta, læra, fylgjast 

með, einbeita sér og finna hluti. Því rólegra og skipulagðari sem vinnuaðstæður 

eru því meiri líkur eru á góðum námsárangri. Það sem kennari getur gert er: 

 Að hrósa. 

 Að hvetja. 

 Að finna eitthvað sem barnið/unglingurinn stendur sig vel í. 

 Að láta barnið/unglinginn fá minni heimavinnu, t.d. styttri ritgerðir. 

 Að gera athugasemdir varðandi innihald en ekki stafsetningu – merkja 

við það sem er rétt í stað þess sem er rangt. 

 Að sýna trú á getu hans/hennar. 

(Elín Vilhelmsdóttir, 2007, bls. 34 – 35) 

Lesblinda er óháð stéttaruppruna og tungumálaumhverfi. Lesblinda kemur 

fram þrátt fyrir hefðbundið nám og góða greind. Hugtök eins og lesröskun, 

leshömlun, sértækir námsörðugleikar hafa verið notuð en ekkert þeirra hefur náð 

almennri útbreiðslu. 

 Lesblinda er ekki sjúkdómur. Þess vegna er ekki hægt að lækna lesblindu. 

Samt eru til ýmsar leiðir til að draga úr neikvæðum áhrifum. Með þekkingu á 

lesblindu, árangursríkum náms- og kennsluaðferðum og jákvæðum viðhorfum 

geta lesblindir náð miklum framförum. Það sem skiptir málir er að ná tökum á 

tækni og aðferðum sem stuðla að árangri í námi og starfi. 

 

2.3  Hugmyndir Davis og viðmið í kennslu 

Ronald Davis höfundur bókarinnar The gift og dyslexia hvetur fólk til að líta 

á lestrarörðugleika frá nýju sjónarhorni og segir lesblindu ekki vera afleiðingu 

skemmdar í heila eða taugum, heldur afrakstur hugsunar og sérstaks 

skynjunarhæfileika (Davis, 2003, bls. 25 – 27). Hann telur að einstaklingar með 

lesblindu hafi sérstaka hæfileika til að nota þrívíddarskynjun sem efnivið 

hugsunar og bendir á að þessir hæfileikar nýtist vel þegar raunverulegir hlutir 

eru skoðaðir en ekki þegar fengist er við rittákn eins og bókstafi, enda sé ekki 

hægt að skynja þá í þrívídd (Davis, 2003, bls. 28 – 33). Davis-táknmeistrun felst 

í að nemandinn skapar þrívíða mynd af merkingu orða eða tákna. Hann býr til 

leirmynd sem gefur merkingu orðs eða tákns til kynna og býr líka til leirmynd af 

orðinu sjálfu. Fyrir óhlutstæð orð eins og forsetningar geta leirmyndirnar tekið á 

sig mynd stuttra leikrita þar sem hugtakið eða samhengið er sýnt. Næst segir 

einstaklingurinn orðið upphátt og býr til setningar þar sem orðið er notað. Með 

því að gera leirmynd af merkingu orðsins á borðplötu og segja síðan upphátt 

hljóð orðsins lærir nemandinn að hugsa með því orði eða tákni, bæði í 

myndrænni og orðrænni hugsun (Davis, 2003, bls. 95). 

Hvernig nemandi lærði loks stafrófið 

Nemandinn sem um ræðir er í 7.bekk og var greindur með lesblindu í 2.bekk. 

Þegar hann var 10 ára hafði hann ekki enn lært stafrófið og komst ekki lengra 

en að H, jafnvel með hjálp stafrófssöngsins. Stafrófið var á veggjum 

skólastofunnar bæði á myndrænanhátt og skrifað með bókstöfum en aldrei tókst 

honum að læra stafrófið. 

Þegar nemandinn byrjaði í 6.bekk tók við honum nýr kennari sem hafði mikinn 

áhuga á að nálgast nemendur á margan hátt og hafði lesið mikið um lesblindu 

og Davis-kerfið. Kennarinn lét hann búa til leirmyndir af bókstöfum og eftir 

nokkra daga var hann kominn með alla bókstafina og kunni form þeirra allra og 

í réttri röð. Þarna notaði kennarinn þrívíddarskyntúlkun til að nálgast 

nemandann (Karen H. Heimisdóttir, munnleg heimild, 30. Otóber 2014). 

2.3.1 Myndhugsun 

Davis segir enn fremur að þessi þrívíddarskyntúlkun eða myndræna hugsun 

sé miklu hraðvirkari en hugsun í orðum (Davis, 2003, bls. 133) og að vegna 

hennar sé sköpunargáfa einstaklinga með dyslexíu einnig stórlega örvuð. 

Fræðilega séð ætti því barn með dyslexíu að geta lært meira á skemmri tíma en 

gengur og gerist en í augum kennara og foreldra kunni þetta að virðast allt 

öðruvísi og ástæðan sé líklega sú að stór hluti kennslu fari fram með skilyrðingu 

þar sem barninu er sagt að fara í gegnum röð tilbreytingalausra skrefa án þess að 

það sjái neinn persónulegan hag af því að finna lausn. 

Davis segir að lesblinda sé þannig í raun skilyrðingarveikleikar fremur en 

námsörðugleikar því að þegar námið byggist á beinni reynslu með augljósan 

tilgang eins og t.d. í starfsþjálfun, íþróttum eða listum læri nemendur með 

dyslexíu venjulega mun meira á skemmri tíma en meðalnemandi (Davis, 2003, 

bls. 144 – 148). Megingerð hugsunar meðal lesblindra er myndræn hugsun sem á 

sér stað með 32 mynda hraða á sekúndu. Sá sem hugsar í orðum getur hugsað 

tvær til fimm hugsanir (stök orð) á einni sekúndu en sá sem hugsar í myndum 

hugsar 32 hugsanir (stakar myndir) á jafnlöngum tíma. Ef munurinn er skoðaður 

stærðfræðilega eru myndhugsanir 6-10 sinnum fleiri á sekúndu en orðhugsanir. 

Það er líka mikið til í gamla orðtakinu ,,ein mynd segir meira en þúsund orð‘‘. 

Myndhugsuður getur hugsað eina mynd af hugtaki sem gæti krafist hundraða eða 

þúsunda orða til að lýsa (Davis, 2003, bls. 133). 

2.3.2 Skapandi hugsun 

Hugmyndir Davis koma að mörgu leyti heim og saman við niðurstöður 

rannsókna sem sýna að börn með lesblindu nota allt að fimm sinnum stærra 

svæði heilans en önnur börn þegar þau leysa einföld verkefni sem byggjast á 

tungumálinu (Frank, 2002, bls. 25; Poulos, 2005). Í stað þess að taka við og 

geyma upplýsingar á einfaldan hátt, er algengt að einstaklingar með dyslexiu 

vilji sjá hlutina fyrir sér eða nýta sér fleiri skynfæri til að setja uupplýsingarnar 

inn í minnið. Þessu hefur verið líkt við það að nákvæm stafræn ljósmynd af hlut 

eða landslagi þurfi flóknara tölvuforrit, meira diskpláss og vinnsluminni heldur 

en Word skjal sem lýsir sama hlut með notkun texta. Þetta er kannski skýringin á 

því að einstaklingar með dyslexiu eru stundum sagðir hægir eða jafnvel heimskir 

(slow) en staðreyndin er e.t.v. sú að þeir eru að vinna allt að tíu sinnum meiri 

nákvæmari upplýsingar og setja upplýsingarnar í alls kyns samhengi sem gerir 

það að verkum að þeir leggja á sig mun meiri vinnu en sá sem ekki er með 

dyslexíu. Þessi ,,aukavinna‘‘ dregur þannig úr framförum þeirra í námi og 

skapar vítahring lélegs námsárangurs (Poulos, 2005).  

Hjá hinum lesblinda er hvötin til sköpunar miklu sterkari en í einstaklingum 

sem búa ekki yfir hæfileikum lesblindunnar. Sköpunargáfa hins lesblinda er 

stórlega örvuð vegna þess að hann býr yfir myndhugsun, innsæishugsun, forvitni 

og margvíðri hugsun. Skapandi hugsun gerir okkur kleift að átta okkur á hlutum 

sem eru í raun ekki til. Eftir slíka reynslu er hægt að finna upp nýja hluti. Allar 

frumlegar hugmyndir eru sprottnar úr sköpunarferlinu. Skapandi hugsun er 

gjarnan álitin vera hugvit eða nýsköpun. Stundum geta lesblindir, líkt og 

einhverfir snillingar, ,,séð‘‘ lausnir stærðfræðidæma án þess að nota blað eða 

blýant. Hér er í raun um að ræða háþróaða gerð af rökhugsun. Þeir leystu dæmið 

þótt þeir hafi ekki fylgt hefðbundnum leiðum. Athuganir hafa oft leitt í ljós að 

þeir hafa þróað mjög frumlegar aðferðir til að einfalda stærðfræði. Ekki ætti að 

kalla lesblindu námsörðugleika heldur væri réttara að kalla hana 

skilyrðingarveikleika (Davis, 2003, bls.147 – 148). 

Gat ekki sýnt úrlausnir dæma 

Nemandi í 8.bekk með lesblindu lenti oft í því þegar hann var yngri að þurfa 

gera heimadæmi aftur því kennarinn hélt að hann hafi svindlað með því að líta í 

bækur hjá sessunaut sínum því aðeins svörin stóðu í bókinni. Nemandinn gat 

ekki sýnt útreikninga sína því svarið sá hann bara fyrir sér í huganum. 

Kennarinn fór á fyrirlestur þar sem rætt var um ,,lesblindu‘‘ og kynnti hann sér 

vel Davis-kerfið. Kennarinn leyfði nemandanum það sem eftir var vetrar að 

skrifa eingöngu svörin og í prófi leyfði kennarinn nemandanum að svara 

munnlega ef hann vildi það frekar (Karen H. Heimisdóttir, munnleg heimild, 30. 

otóber 2014).    

Davis heldur því einnig fram að vegna dyslesíunnar eigi sumir einstaklingar 

auðveldara með að þroska með sér hæfileikann til að ná fullkomnun eða 

,,snilligáfu‘‘ á ýmsum sviðum. Hann segir að svo framarlega sem 

grundvallarhæfileikar barna með dyslexíu séu ekki bældir eða eyðilagðir eða 

þeim hafnað af foreldrum eða skólakerfinu, komi þeir fram sem greind yfir 

meðallagi og óvenju rík sköpunargáfa og af þessum eiginleikum geti hin 

eiginlega náðargjöf dyslexíunnar sprottið (Davis, 2003, bls. 23-24). Hann leggur 

áherslu á fjölbreytileg einkenni dyslexíunnar sem hann segir til komin vegna 

þess að dyslexía sé sjálfskapað ástand og að engir tveir skapi það á sama hátt 

(Davis, 2003, bls. 25). 

2.3 Kennsla barna með lesblindu 

Krafan um að skólinn miði starf sitt við einstaklingsbundin sérkenni 

nemenda styðst við aðild Íslendinga að alþjóðlegum yfirlýsingum á borð við 

Salamanca yfirlýsinguna frá 1994 um skóla án aðgreiningar. Þar er lögð áhersla 

á rétt hvers einasta barns til menntunar og árangurs sem hæfir þroska þess og 

getu (UNESCO, 1994). Með einstaklingsmiðuðu námi er átt við að kennarar 

kappkosti að koma með sveigjanlegum hætti til móts við einstaklingsbundnar 

þarfir nemenda. Nemendur þurfa ekki að læra það sama á sama tíma, heldur geta 

þeir fengist við ólík viðfangsefni, misþung efni, mismunandi námsefni eða unnið 

hver á sínum hraða, upp á eigin spýtur eða í hópum. Í einstaklingsmiðuðu námi 

er einnig lögð áhersla á virka þátttöku nemenda og ábyrgð þeirra á eigin námi. 

Öll börn ættu að hafa jöfn tækifæri til að átta sig á 

umhverfinu sínu, eiga val, vera virk í leik og 

uppgötvunum sínum og efla sjáfstæði sitt og þroska … 

og ekki eru sett sömu markmið fyrir alla … ef áhugi 

barnsins ræður ferðinni, er líklegt að það leiði til þess að 

barnið velji viðfangsefni sem er í samræmi við það sem 

það getur og er tilbúið til að fást við. 

(Aðalnámskrá, 1999, bls. 11) 

 

2.4  Nálgun í kennslu 

Frumskilyrði er að byggja upp sjálfmynd þess lesblinda. Ef viðkomandi 

öðlast þá trú að hann geti tekist á við námið þá er leiðin hálfnuð. Finna þarf 

sterkar hliðar einstaklingsins en það er einnig mikilvægt að hann sættist við 

lesblinduna. Viðurkennir fyrir sjálfum sér að það er engin skömm að því að vera 

lesblindur, hann sé hæfileikaríkur einstaklingur en það sé stundum nauðsynlegt 

að fá stuðning og sérstök úrræði. Sjónskertir þurfa gleraugu, heyrnaskertir 

heyrnatæki, lesblindir þurfa stundum stærra letur, lituð blöð eða annað það sem 

auðveldar lestur. Það má ekki nota lesblinduna sem afsökun fyrir því að leggja 

sig ekki fram. Vandamálið er ekki hægt að töfra burt en með því að leggja sig 

fram og með stuðningi og umburðarlyndi gera allir sýnt hvað í þeim býr. Gera 

þarf sanngjarnar kröfur miðað við fag og birtingarform lesblindunnar, hrósa fyrir 

það sem vel er gert, og öll gagnrýni þarf að vera uppbyggjandi. Hvatning, 

skilningur, jákvæðni og stuðningur skiptir miklu máli (Elín Vilhelmsdóttir, 

2007, bls. 78 – 79). 

Framúrskarandi árangur getur leitt leitt til þess að viðkomandi verður 

vinsæll eða að minnsta kosti tekið verður eftir honum/henni. Sumir ná t.d. mjög 

góðum árangri í teikningu og sitja og teikna öllum án þess að teikningar þeirri 

endurspegli það sem þeir ættu að vera að fást við, t.d. í námi. Það er þess vegna 

mikilvægt að skoða námsaðferðir lesblindra og aðstoða þá við að yfirfæra 

sérþekkingu sína eða hæfileika yfir á námið þannig að þeir þroski með sér 

almennan hæfileika að læra og koma frá sér þekkingu. Nemandinn getur t.d. 

túlkað námsefnið eða sýnt fram á skilning sinn á myndrænan hátt. (Elín 

Vilhelmsdóttir, 2007, bls. 83 – 85). 

Í skólum er lögð mikil áhersla á ritað mál en nýta mætti myndmálið meira 

sem tjáningarmiðil. Mikilvægt er að kennarar séu vakandi gagnvart sterkum 

hliðum þess lesblinda og að þeir fái tækifæri á að skila verkefnum sínum í sem 

fjölbreyttustu formi. 

Í stað hefðbundinnar ritgerðar er t.d hægt að hugsa sér vefsíðu, myndband, 

teiknimyndasögur eða leikuppfærslu. Ýmiss konar form framsetningar á rétt á 

sér innan grunnskóla. Kennarar ættu að reyna að losa sig undan hömlum 

hefðbundinna fræðilegra vinnubragða og gefa nemendum lausan tauminn í 

framsetningu um leið og þeir gera kröfu um fagleg vinnubrögð og gagnrýna 

hugsun (Elín Vilhelmsdóttir, 2007, bls. 83 – 85). 

Náðargáfa lesblindunnar er meistrunin. Þegar einstaklingur hefur náð 

fullkomnu valdi á einhverju hefur hann lært það svo vel að hann getur gert það 

án þess að hugsa um það. Að ná fullkomnu valdi á einhverju er að læra það í 

raun, meistra það. Ef við göngum út frá því að sköpunarferlið og námsferlið séu 

eitt og hið sama hefur þekking á viðfangsefninu verið sköpuð þegar meistrun er 

beitt. Auðvelt er að skilja þetta þegar líkamleg færni eins og hjólreiðar eða 

akstur eiga í hlut. Þetta er ekki eins augljóst þegar læra á tungumál, lestur eða 

stærðfræði. Grundvallarlögmálið er þó hið sama. Þegar sömu lögmálum er beitt 

við að læra tungumál eða stærðfræði öðlast lesblindir ekki einungis þessa 

þekkingu heldur meistra þeir hana. Davis-táknameistrun er aðferð sem lesblindir 

geta nýtt sér til að beita þessu lögmáli á hvað sem þeir vilja læra (Davis, 2003, 

bls. 150 – 151). 

Margir lenda örugglega oft í þeim aðstæðum að þeir vita ekki hvernig 

nálgast eigi nemanda sinn eða barn þegar nýtt kennsluefni er sett fram. 

Táknmeistun ætti því að vera skemmtilegt verkefni, jafnvel minna á leik. 

Hugsað er orð og tákn séu púsluspil og að sérhver skilgreining sé eitt púsl í 

spilinu. Flestir lesblindir kannast við vonleysisatvik í skóla enda teysta þeir 

gjarnan á utanbókarlærdóm til að sýnast kunna hluti. Með því að gera leirmyndir 

af stöfunum losnar viðkomandi við þann vana að einbeita sér úr hófi fram, 

jafnframt því sem hann fær að virkja hugmyndaauðgi sína til að læra. 

Mikilvægt er að gera táknmeistrunina að raunverulegu námi. Láta koma 

skýrt fram að það sé í lagi að gera mistök og hafa rangt fyrir sér stundum enda er 

ein besta aðferðin til að læra er að uppgötva mistök og leiðrétta þau. Hér á eftir 

eru skrefin sem ber að fara eftir þegar orð eru meistruð. 

Táknameistrunaraðferðin 

1. Láttu nemandann finna orðið í orðabók eða kveikjuorðaskýringum 

lesblind.com 

2. Ef ekki er fullvissa um hvernig orðið er borið fram þarf að komast að 

því. 

3. Láttu nemandann lesa eina skilgreiningu orðsins ásamt setningardæmi 

upphátt. 

4. Tryggðu að nemandinn skilji skilgreininguna til fulls. Ræddu um hana. 

Myndið setiningar sem innihalda orðið í þeirri merkingu. 

5. Láttu nemandann gera leirmynd af merkingunni sem skilgreiningin lýsir.  

6. Láttu nemandann leira tákn eða stafi orðsins. Vertu viss um að orðið sé 

stafað rétt. Nota skal lágstafi nema um sérnafn sé að ræða.  

7. Láttu nemandann gera sér mynd af sköpunarverkinu í huganum, bæði 

merkingunni og orðinu. 

8. Láttu nemandann segja upphátt við leirmyndina af merkingunni: ,,Þetta 

er (orðið) sem þýðir (skilgreiningin).‘‘ Dæmi: Þetta er hátt sem þýðir 

meira en meðalhæð. 

9. Láttu nemandann segja upphátt við táknið eða stafina: ,,Þetta segir 

(orðið).‘‘ Dæmi: ,,Þetta segir hátt.‘‘ (Davis, 2004, bls. 278 – 279) 

Áður en farið er á kaf í smáorðin er gott að æfa skrefin í táknmeistrun með 

auðveldum orðum eins og lamb, epli eða kisa. Auðvelt er að gera mynd af 

nafnorðunum í huganum og í leir. Að því loknu skal prófa sagnorð eða 

lýsingarorð, til dæmis hoppa eða stór. Með þessu venst nemandinn hverju skrefi 

fyrir sig. Almennt eru það mjög fáir, lesblindir eða ekki, sem þekkja réttar 

skilgreiningar algengra kveikjuorða, jafnvel þótt þau séu mest notuðu orðin í 

ensku. Lestrarfærni og lesskilningur allra aukast til muna ef þeir meistra 

skilgreiningar þessara orða (Davis, 2004, bls. 280). 

Hér á eftir eru myndir sem nemendur með lesblindu hafa gert með leir. Þessi 

aðferð hefur verið lögð fyrir í mörgum áföngum og eykst skilningur þeirra til muna 

(Karen H. Heimisdóttir tók myndirnar). 

Sagnorðið ,,að‘‘ er hér skilgreint með orð og mynd. Þessi mynd var gerð í 

enskutíma af nemenda í 7.bekk 

 

 

Sögnin að ,,skipuleggja‘‘ var útskýrð fyrir nemendum í 7.bekk í ensku og 

var þessi leirmynd gerð af dreng þar í bekk. 

 

 

3.2 Tölvunotkun 

Tölvur nýtast lesblindum vel en þarf að nýta sér möguleika tölvunnar hvað 

varðar stærra letur, letur í lit  og litaðan bakgrunn. Það er hægt að vinna í 

tölvunni í þeim lit og leturstærð sem hentar en prenta út á hvítt blað og með 

svörtu letri. Það er ákveðin hætta á því að lesblindur nemandi eins og aðrir 

nemendur feli sig á bak við tölvuskjá í tíma og noti tölvuna meir sér til 

skemmtunar en gagns í námi. Tölvan verður þá flóttaleið frá námserfiðleikum en 

ekki tæki til að auðvelda námið.  



23 
 

Kennarar geta auðveldað nemendum námið með því að lesa upp verkefnin í 

textaforritinu Word og senda þeim hann í tölvupósti eða hafa hann handhægan á 

minniskubbi. Þetta er einnig hægt að gera í prófum (Elín Vilhelmsdóttir, 2007, 

bls. 117). 

Leiðréttingarforritin Texthelp og  Púkinn eru góð við réttritun. Ekki er hægt 

að treysta að slík forrit taki eftir öllum rangt rituðum orðum og einnig er boðið 

upp á valmöguleika. Lesblindur einstaklingur þekkir ekki alltaf rétt skrifaða 

orðið og því koma valmöguleikarnir ekki að neinu gagni. 

Hugarkort getur nýst lesblindum vel því þeir eiga auðveldara að sjá 

myndrænar upplýsingar. Forritin Inspiration og Mindmanager eru 

hugarkortaforrit en þau geyma ritmál og myndir sem auðvelda nemendum við 

vandamálalausnir og skipulagningu. 

Talgervill er gervirödd  sem les texta og er til íslenskur talvervill en hægt er 

að skanna inn texta sem ekki er hægt að fá lesinn á Blindrabókasafninu eða fæst 

ekki sem hljóðbók. Talgervill er hugbúnaður sem breytir texta í tal. Talgervla 

hægt er að keyra á ýmis konar vélbúnaði svo sem tölvum, fartölvum, símum, 

hraðbönkum, mp3 spilurum og fleiru. Talgervilinn breytir texta á tölvutæku 

formi í upplestur. Gæði talgervla eru metin út frá því hversu góður upplesturinn 

er og hversu nálægt  náttúrulegum upplestri. Þetta verkefni mun hafa mikil og 

jákvæð áhrif á lífsgæði þeirra mörg þúsund einstaklinga sem ekki geta lesið með 

hefðbundnum hætti, hvort sem er vegna blindu, sjónskerðingar, lesblindu, 

hreyfihömlunar eða af öðrum ástæðum. Vandaður talgervill getur einnig verða 

öllum almenningi til bæði gagns og gamans. 

Nýr vandaður íslenskur talgervill er  mjög mikilvægt sem 

málræktarverkefni. Það eru nefnilega talgervlar sem ráða því hvernig íslenska er 

lesin í tölvuheimum. Öll lifandi tungumál búa yfir vönduðum talgervli. Með 

tilkomu góðs talgervils er betur hægt að nýta íslenskuna á ýmsum hugbúnaði 

sem notendur hafa orðið að heyra á ensku hingað til. Að undangengnu gæðamati 

og verðkönnun meðal allra helstu talgervilsframleiðenda í heiminum og út frá 

þeim meginskilgreiningum sem settar voru fram fyrir nýjan íslenskan talgervil 

hefur pólska fyrirtækið IVONA verið valið til að smíða talgervilinn. Bresku 

blindrasamtökin (RNIB) hafa átt mjög gott samstarf við þetta fyrritæki. 

Fyrirtækið hefur einnig verið að fá verðlaun fyrir talgervlana sína á sýningum á 

undanförnum árum. 

Á myndinni hér að neðan má sjá nöfn fyrirtækja sem sérhæfa sig í 

talvervlum. Eins og sjá má kemur talgervillinn frá IVONA lang best út í 

könnunum. 

 

IVONA fyrirtækið kom nýlega lang best út úr áreiðanleikasamanburði sem 

tæknitímaritið ASR stóð fyrir. Í þessum samanburði var IVONA talgervillinn 

borinn saman við talgervla frá Microsoft, AT&T, Nuance og fleiri. Þessi 

samanburður leiðir í ljós, að mati ASR timaritsins, að IVONA eru fremsti í 

heiminum í framleiðslu talgervla (blind.is, 2014). 

Scanpen eru pennar sem skanna texta. Notandinn strýkur pennanum yfir 

orðið, þá birtist orðið á skjá og sumir pennar lesa orðin upphátt og útskýra þau. 

Hægt er að geyma orð eða texta í pennanum og færa yfir í tölvu (Elín 

Vilhelmsdóttir, 2007, bls.119 – 120). 

3.3  Hljóðbækur 

Hljóðbækur eru lang algengustu hjálpartækin sem í boði eru fyrir nemendur 

með lestrarerfiðleika en framboðið af þeim í skólum virðist ýmsum annmörkum 

háð. Ekki eru til hljóðbækur með öllum námsbókum og ekki er sjálfgefið að 

öllum nemendum sem þurfa eða vilja, sé tryggður aðgangur að þeim 

hljóðbókum sem gefnar eru út. 

Hlustun á hljóðbók krefst athygli og upplestur tekur einnig mun lengri tíma 

en það tekur að lesa sömu bók í hljóði.  

Því getur notkun hljóðbóka augljóslega einnig verið erfiðleikum háð fyrir 

nemendur með lestrarerfiðleika og margir foreldrar kjósa þess vegna frekar að 

lesa sjálfir fyrir börnin sín til að geta fylgst með viðbrögðum þeirra og 

þreytumerkjum. Einnig má benda á að margar hljóðbækur eru enn á snældum 

sem þykja tæknilega gamaldags og eru auk þess þungar í vöfum þegar fletta þarf 

upp á ákveðnum blaðsíðum eða köflum. 

Hitt er einnig ljóst að hljóðbækur eru engin allsherjarlausn fyrir alla 

nemendur með dyslexíu því það eru örugglega ekki allir sem kunna að nýta sér 

slík hjálpartæki og enn fremur verður æ algengara að nemendur séu látnir vinna 

að víðtækari upplýsingaleit en áður tíðkaðist og þar koma hljóðbækur að 

takmörkuðu gagni. Samkvæmt þessu virðist sem gera þurfi átak í að tæknvæða 

skólana og tryggja nemendum aðgengi að annars konar hjálpartækum sem óðum 

eru að þróast í því upplýsingatæknisamfélagi sem við lifum í. 

4 Framkvæmd rannsóknar 

Hér verður greint verður frá framkvæmt rannsóknar, markmiðum hennar og 

aðferðum. Sagt verður frá þátttakendum rannsóknarinnar og hvernig þeir voru 

valdir. 

4.1 Markmið rannsóknar 

Markmið rannsóknarinnar er að athuga hvaða kennsluaðferðir eru notaðar í 

námi lesblindra. Hugmynd rannsóknarinnar kviknaði þegar ég fór sjálf að kenna 

lesblindum nemendum og vildi hjálpa þeim að nálgast kennsluefnið á annan 

hátt. Þekkingin er misjöfn á milli kennara og er það mín von með þessum 

skrifum að skilningur kennara, foreldra og annarra aðstandenda verði meiri í 

garð nemenda með lesblindu. Gáfur eru ekki metnar eftir eftir því hversu háar 

einkunnir nemendur fá heldur eiga kennarar að taka tillit til þarfa nemenda og 

sértækra námsörðugleika þeirra. Skólum ber að gera það sem unnt er til þess að 

koma til móts við þarfir hlutaðeigandi í þessu efni. Þessir nemendur skulu eiga 

kost á frávikum frá almennu námsmati, t.d. lengri próftíma, sérhönnuð próf, 

notkun hjálpargagna, aðstoð og munnlegt námsmat (Aðalnámskrá grunnskóla, 

2011, bls.28).  

4.2 Rannsóknarspurningar 

Rannsóknarspurningin sem gengið er út frá: 

Hvaða kennsluaðferðir eru notaðar í námi lesblindra? 

Þessari spurningu er ætlað að spanna markmið rannsóknarinnar sem gengur 

út á að kanna heim þessara nemenda í kennslustofunni. Hvað er gert til að 

auðvelda þeim námið og hvaða tækni nýta þau sér, sér til hjálpar? 

Eftirfarandi spurningar voru settar fram mér til stuðnings: 

1. Hvenær og hvernig uppgötvaðist að þú værir lesblind/ur? 

2. Hvað er gert fyrir þig í kennslu til að auðvelda þér námið? 

3. Tekur kennarinn tillit til þín, þar sem þú ert lesblind/ur? Hvernig? Færðu 

jafn mikið heimanám og aðrir? 

4. Hvernig læriru heima? notar þú hljóðbækur þér til stuðnings? 

5. Myndir þú vilja hafa kennsluna öðruvísi? Hvernig? 

Spurningunum svaraði ég með því að nota eigindlega rannsóknaraðferð. 

4.3 Eigindlegar rannsóknaraðferðir 

Eigindlegar rannsóknaraðferðir nýtast vel í rannsóknum sem beinast að því 

að öðlast heildstæða mynd af lífi og aðstæðum fólks og afla þekkingar á hvaða 

skilning og merkingu fólk leggur í líf sitt og athafnir. Með þessum aðferðum er 

ekki verið að fá víðtæk tölfræðilegt yfirlit yfir það svið sem rannsaka á heldur 

öðlast dýpri skilning á lífi og aðstæðum færri einstaklinga (Rannveig 

Traustadóttir, 1993) 

Í eigindlegum rannsóknarhefðum eru notaðar tvær megin aðferðir sem 

kallast þátttökuathuganir og opin viðtöl. Í þátttökuathugun fer sá sem rannsakar 

á vettvang og dvelur meðal þátttakenda og upplifir þannig milliliðalaust líf þeirra 

(Bogdan og Biklen, 2003). Í opnum viðtölum er spurt um þá þætti sem 

rannsóknin beinist að og áhersla lögð á að þátttakendur lýsi með eigin orðum 

upplifunum sínum. Rýnihópar eru eigindleg rannsóknaraðferð sem notuð er til 

að öðlast betri skilning á viðhorfum og reynslu tiltekins hóps gagnvart ákveðnu 

viðfangsefni rannsóknar. Þátttakendur í rýnihóp eiga eitthvað sameiginlegt sem 

tengist viðeigandi viðfangsefni en ekki er verið að sækjast eftir sameiginlegu 

áliti hóps. Með því að nota hóp eiga sér stað samskipti sem geta stuðlað að 

samhygð og sameiginlegum reynsluheimi (Sóley S. Bender, 2003, bls 85 - 99). Í 

minni rannsókn tók ég opin viðtöl og setti saman rýnihóp. 

4.4 Val á þátttakendum 

Þátttakendur í rannsókninni voru þrír, tvær stúlkur og einn drengur. Þau 

voru öll viðmælendur mínir, þátttakendur á vettvangi og í rýnihóp. Þau eru á 

aldrinum 12 – 15 ára og eru öll með lesblindu.  

Við val á þátttakendunum þurfti ég að hafa í huga hvert markmið 

rannsóknarinnar væri. Ég þurfti að finna nemendur með lesblindu og einnig vildi 

ég að þau hefðu ekki sama kennarann. Ég vildi fá að vita hvernig kennslu er 

háttað með lesblint barn í bekknum og hversu upplýstir kennarar eru um 

lesblindu barna. Hvernig nálgast kennarar lesblind börn í kennslu og hvað gera 

nemendur til að auðvelda sér námið með alla þessa tækni sér við hlið. 

Nemendurnir voru eftirfarandi en nöfnum þeirra hefur verið breytt vegna 

persónuverndar þeirra og að þeirra ósk. 

Sigurður, 12 ára nemandi í 7.bekk.  

Bjarni, 13 ára nemandi í 8.bekk. 

Sóley, 15 ára nemandi í 10.bekk. 

4.5 Gagnaöflun og greining gagna 

Gagnaöflun hófst í  september 2014 og lauk í nóvember sama ár. Viðtölin 

tók ég upp á spjaldtölvu og voru afrituð orðrétt og spannaði viðtölin frá 45 

mínútum og upp í 57 mínútur. Ég tók viðtölin í skóla nemendanna og fékk að 

taka þá úr tímum til að ræða við þá. Einnig fékk ég að fylgjast með kennslu 

barnanna í íslensku, ensku og stærðfræði í eina kennsluviku og varð 

heildarmyndin skýrari þegar ég var sjálf á vettvangi. 

Greining gagna fór fram á meðan gagnasöfnun stóð yfir og eftir að 

gagnasöfnun lauk. Ég hafði litlar sem engar væntingar þegar ég fór af stað með 

rannsóknina en niðurstöður hennar komu mér svolítið á óvart. 

4.6 Staða þátttakenda 

Í viðtölunum kom í ljós að nemendurnir fá mismunandi aðstoð í tímum 

skólans. Íslenskukennslan var mjög lík enda var sami kennarinn með þau öll í 

íslensku og var greinilegt að þekking kennarans var ekki nógu mikil á sviði 

lesblindunnar. Ég sat í þeim tímum nokkrar kennslustundir og kom mér á óvart 

þekkingarleysi kennaran 

     Sigurður í 7.bekk sagði að kennarinn sinn tæki 

ekki nógu mikið tillit til hans. Hann þurfti að skila 

ritgerð í síðustu viku og átti hann að skrifa jafn mikið 

og hinir nemendurnir. Hann væri með sömu 

kennslubækur og hinir krakkarnir en hann væri 

tekinn úr tíma til að æfa lestur. Hann fengi sömu 

verkefni og hinir til þess að gera heima, hvorki styttra 

né skilaform öðruvísi. 

     Bjarni í 8.bekk er lesblindur, ofvirkur og með 

lesblindu. Hann sagðist ekki gera mikið í tímunum 

enda hefur hann ekki þolinmæði í eyðufyllingar tíma 

eftir tíma. Hann sagðist læra mest af því að hlusta á 

kennarann útskýra efnið upp á töflu. Hann skilaði 

nánast aldrei heimavinnu í íslensku enda segist hann 

ekki hafa þolinmæði í það. 

     Sóley í 10.bekk var að lesa skáldsögu að eigin vali 

og var hún búin að vera lengi með bókina. Ég spurði 

hana hvort henni þætti ekki betra að hlusta á hana á 

hljóðbók en þá hafði hún aldrei prófað það né 

kennarinn bent henni á þann valmöguleika. Hún 

segist læra nánast aldrei heima enda komist hún ekki 

yfir það efni sem henni er sett fyrir. 

Í ensku var annað upp á teninginn komið því þar voru nemendur ekki með 

sama kennarann. Nemendurnir í 8. og 9.bekk höfðu ekki sama kennarann og sá 

sem var í 7.bekk og voru kennsluaðferðirnar mismunandi á milli þeirra. 

     Sigurður í 7.bekk var ánægður með 

enskukennarann sinn enda var hann duglegur að 

láta Sigurð búa til orð og myndir úr leir. 

Kennarinn hafði kynnt sér Davis-kerfið og notaði 

það á Sigurð. Sigurður sagðist þykja skemmtilegt 

að búa til orðin og myndirnar og myndi 

skilningur hans aukast í enskunni með þessari 

aðferð. Hann sagðist líka muna orðin betur. 

Kennslubækurnar væru þær sömu og hinir 

nemendurnir væru að nota en kennarinn sagðist 

ekki vera ósáttur ef stafsetningin væri röng 

heldur myndi skipta máli að Sigurður væri að 

gera rétt og myndi skilja það sem hann væri að 

gera. 

     Bjarni í 8.bekk sagði að hann væri ánægður 

með sinn kennara. Nánast öll kennslan fer fram 

munnlega og vinna þau lítið í bókum. Þau svara 

nánast öllum verkefnum munnlega og það þótti 

Bjarna mun betra en að vinna í kennslubókinni. 

     Sóley í 10.bekk var sammála Bjarna en henni 

fannst líka betra að vera í kennslu þar sem 

munnlegur flutningur á verkefnum væri en ekki 

stanslausar eyðufyllingar. 

Nemendurnir voru ánægðir með enskukennsluna í skólanum og fannst þeim 

tekið tillit til þeirra í kennslunni. 

Í stærðfræðitímum hafði nemandinn í 10.bekk ekki sama kennara og 

nemendurnir í 7. og 8. bekk. Stærðfræðikennararnir unnu samt sem áður mjög 

vel saman og báru þeir sig saman reglulega um nálgun nemendanna. Þeir voru 

virkir í því að láta hvorn annan fá sniðug hópverkefni og einstaklingsverkefni. 

     Sigurður í 7.bekk sagði að í stærðfræðitímum 

þá mættu nemendurnir alltaf vinna í hópum og 

myndu nemendurnir skiptast á að lesa 

spurningarnar. Sigurði þótti þetta góð 

kennsluaðferð þar sem hann væri svo hægur að 

lesa. Nemendurnir tóku tillit til hans og mætti 

hann ráða hvort hann myndi lesa eða ekki. 

Sigurði fannst stærðfræðin skemmtilegasta fagið í 

skólanum og kláraði hann yfirleitt 

kennsluáætlunina í skólanum og losnaði hann þá 

við að læra heima. Kennarinn býður honum 

alltaf að fara í aðstoðartíma ef hann vill en 

honum þykir betra að vera inn í kennslustofunni. 

     Bjarni í 8.bekk fór á fund með kennaranum 

sínum því kennarinn tók eftir því að Bjarni 

skrifaði aldrei úrlausnir sínar niður heldur bara 

niðurstöðu dæmanna. Eftir fundinn sagði 

kennarinn að Bjarni þyrfti ekki að sýna úrlausnir 

og í hverjum tíma rammar kennarinn inn 

kennslustundina fyrir Bjarna. Kennarinn merkir 

við þau dæmi sem Bjarni á að gera og svo réttir 

Bjarni upp höndina þegar hann er búinn og fær 

næsta skammt hjá kennaranum. Bjarni er mjög 

ánægur með kennsluna og tillitsemina sem 

honum er veitt. 

     Sóley í 10.bekk er með annan kennara en 

Sigurður og Bjarni og má hún gera annað hvert 

dæmi í bókinni. Henni þykir stærðfræði ekki 

skemmtileg og er aðeins á eftir 

kennsluáætluninni. Hún hefur kost á því að fara í 

stoðtíma og nýtir þá vel. Heima lærir hún ekki 

mikið, ekki frekar en í öðrum fögum. Tíminn er 

því nýttur vel í skólanum. 

Stærðfræðikennararnir virðast taka tillit til nemenda sinna og þekking á 

sviði lesblindu er greinilega til staðar hjá þessum kennurum. Þeir reyna að 

aðlaga kennsluna þannig að allir fái að njóta sín í kennslustofunni. 

5 Niðurstöður rannsóknarinnar 

Hér verða niðurstöður rannsóknarinnar tengdar við það sem lagt var til 

grundvallar í fræðilega hluta ritgerðarinnar og helstu lærdómar dregnir fram. 

Þessi ritgerð er byggð á rannsókn sem fjallar um hvaða kennsluaðferðir eru 

notaðar í námi lesblindra. Markmið rannsóknarinnar var að veita lesblindum 

nemendum tækifæri til að koma á framfæri hvað þeim finnst virka í kennslu og 

við lærdóm heimafyrir. Þekking á sviði lesblindu er greinilega mismikil á milli 

kennara og á þessi ritgerð að vera kennurum og aðstandendum til stuðnings við 

nálgun í námi. 

Í fræðilega hluta ritgerðarinnar kom fram hversu mikilvægt það er fyrir 

þjóðfélagið að hæfileikar allra fái að njóta sín en misbrestur getur orðið á því 

vegna þess að sumir eiga erfitt með að skilja að til eru einstaklingar sem geta 

hvorki lært að lesa né skrifað þrátt fyrir mjög góðar gáfur. Þannig getur mikill 

mannauður farið forgörðum. 

Lesblindir eiga oftast í miklum erfiðleikum með að tjá sig á ritmáli. Texti 

þeirra endurspeglar hvorki mikla hæfileika né góða þekkingu á viðfangsefninu. 

Þess vegna gengur lesblindum yfirleitt illa á prófum þar sem lögð er mikil 

áhersla á að skila frá sér þekkingu skriflega. Góð greind á ýmsum sviðum svo og 

þekking jafnt sem hæfileikar eru greinilegir þegar talað er við lesblinda en ekki 

þegar lesið er það sem þeir hafa skrifað.  

Lesblinda er óháð stéttaruppruna og tungumálaumhverfi. Lesblinda kemur 

fram þrátt fyrir hefðbundið nám og góða greind. Hugtök eins og lesröskun, 

leshömlun, sértækir námsörðugleikar hafa verið notuð en ekkert þeirra hefur náð 

almennri útbreiðslu. Lesblinda er ekki sjúkdómur. Þess vegna er ekki hægt að 

lækna lesblindu. Samt eru til ýmsar leiðir til að draga úr neikvæðum áhrifum. 

Með þekkingu á lesblindu, árangursríkum náms- og kennsluaðferðum og 

jákvæðum viðhorfum geta lesblindir náð miklum framförum. Það sem skiptir 

málir er að ná tökum á tækni og aðferðum sem stuðla að árangri í námi og starfi.  

Ronald Davis höfundur bókarinnar The gift og dyslexia hvetur fólk til að líta 

á lestrarörðugleika frá nýju sjónarhorni og segir lesblindu ekki vera afleiðingu 

skemmdar í heila eða taugum, heldur afrakstur hugsunar og sérstaks 

skynjunarhæfileika (Davis, 2003, bls. 25 – 27).  

Davis telur að einstaklingar með lesblindu hafi sérstaka hæfileika til að nota 

þrívíddarskynjun sem efnivið hugsunar og bendir á að þessir hæfileikar nýtist vel 

þegar raunverulegir hlutir eru skoðaðir en ekki þegar fengist er við rittákn eins 

og bókstafi, enda sé ekki hægt að skynja þá í þrívídd (Davis, 2003, bls. 28 – 33). 

Það er líka mikið til í gamla orðtakinu ,,ein mynd segir meira en þúsund orð‘‘. 

Myndhugsuður getur hugsað eina mynd af hugtaki sem gæti krafist hundraða eða 

þúsunda orða til að lýsa (Davis, 2003, bls. 133).  

Þátttakendur rannsóknarinnar voru allir sammála því að þekking sumra 

kennara mætti vera meiri í garð nemendanna og tillitsemi mætti vera meiri. 

Nemendurnir voru einnig sammála því að þeir vildu frekar hlusta á hljóðbækur 

en lesa en fengu ekki þann kost í skólanum nema ef þeir væru með eigin síma 

eða spjaldtölvur þá gætu þeir hlustað á hljóðbækur. Eftir að ég ræddi við 

kennarana þá kom í ljós að inni í hverri skólastofu er ein borðtölva en engar 

spjaldtölvur. Skýringing á því að kennararnir gátu ekki leyft lesblindu 

nemendunum að hlusta á hljóðbækur var sú að aðstæður leyfðu það ekki. Ein 

tölvustofa er í skólanum en hún er ekki alltaf laus þegar nemendur ætla að hlusta 

á hljóðbækur í þeim tölvum. Kennararnir sem höfðu þekkingu á  lesblindu barna 

reyndu eftir fremsta megni að nálgast nemendur sínar á réttan hátt og nota það 

sem til væri í skólanum sér til stuðnings.  

Mikilvægt að skoða námsaðferðir lesblindra og aðstoða þá við að yfirfæra 

sérþekkingu sína eða hæfileika yfir á námið þannig að þeir þroski með sér 

almennan hæfileika að læra og koma frá sér þekkingu. Nemandinn getur t.d. 

túlkað námsefnið eða sýnt fram á skilning sinn á myndrænan hátt. (Elín 

Vilhelmsdóttir, 2007, bls. 83 – 85).  

Einn kennarinn notaði Davis-aðferðina með því að láta nemanda sinn móta 

stafi og hluti úr leir og stærðfræðikennarinn í 8.bekk  hafði lesið að lesblindir 

nemendur ættu erfitt með að sýna úrlausnir í stærðfræði og tók því tillit til þann 

nemenda. Enginn af nemendunum nýtti sér hljóðbækur heimafyrir né aðra tækni 

eins og til dæmis leiðréttingaforrit eða talgervil.  

Nemendur voru illa upplýstir um tæknina sem hægt er að nota og mætti 

draga tvær ályktanir út frá því. Fyrri ályktunin er að kennarar eru ef til vill ekki 

nógu upplýstir um tæknina sem hægt er að nota í kennslu. Seinni ályktunin er að 

skólar fá ef til vill ekki nógu mikið fjármagn inn til að kaupa spjaldtölvur sem 

hægt er síðan að nota í kennslu.  

Lokaorð 

Þessi rannsókn fjallaði um hvaða kennsluaðferðir eru notaðar í námi 

lesblindra. Margar aðferðir eru í boði og gefur tæknin okkur mikla möguleika til 

að hjálpa lesblindum börnum. Tæknina er samt sem áður ekki hægt að nýta ef 

grunnskólar landsins hafa ekki fjármagn til að kaupa fleiri og nýrri tölvur inn í 

skólanna. Ekki er hægt að bjóða nemendum að hlusta á hljóðbækur eða rita texta 

sína inn í tölvur og styðjast við leiðréttingaforrit ef tölvur eru ekki við hendina í 

hverjum tíma. Auðvitað er hægt að nota margar kennsluaðferðir sem ekki eru á 

tölvutæknu formi en börn með lesblindugreiningu eiga að geta til dæmis hlustað 

á hljóðbækur í íslenskukennslu, ensku, dönsku eða jafnvel náttúrfræði. 

Vonandi verður vakning í þjóðfélaginu með þeim hætti að skilningur og 

tillitsemi verður meiri í garð þeirra sem eru lesblindir. Ritgerð þessi nýtist 

vonandi kennurum við kennslu eða hverjum sem er sem hefur áhuga á þessu 

málefni. 

